c:s 1" HEINRICH BOLL STIFTUNG
BOSNATHERCEGOVINA | MAKEDONIJA | ALBANLIA




SADRZAJ

LISTA GRAFIKONA

[ZVRSNI SAZETAK

UvOD

U KOJOJ MIERI MLADI ODLAZE [Z BIH?
ZASTO MLADI ODLAZE IZ BIH?
ZAKLJUCCI | PREPORUKE

REFERENCE

w NN

I 4
16



LISTA GRAFIKONA

Crafikon 1: Razlozi zbog kojih biste napustili BiH? 9
Crafikon 2: Da li ste pokrenuli proceduru za odlazak iz BiH? [
Crafikon 3: Koliko dugo trazite posao u BiH? 12
Crafikon 4: Koliko dugo trazite posao u inozemstvu? |2
Crafikon 9: U koju zemlju planirate da idete? 13
Crafikon 6: Da li ste svojim angazmanom pokusali utiecati na poboljsanje

situacije u BiH? 14
Crafikon 7: Da li u¢estvujete u izbornom procesu u BiH? 4
GCrafikon 8: Ukoliko ne glasate redovno, navedite koji su to razlozi: 15

ZVRSNI SAZETAK

Studija,Masovni odlazak mladih iz BiH: potraga za poslom ili bijeg od stvarnosti?” je nastala
saradnjom Centra za izborne studije (CIS) i Fondacije ,Heinrich Boll” u cilju aktualiziranja i
definiranja problema masovnog odlaska mladih ljudi iz Bosne i Hercegovine, pokusavajudi
otkriti stvarne razloge i uzroke odlaska mladih ljudi u potrazi za boljim i sigurnijim Zivotom.

Za izradu studije koristeno je nekoliko metoda, medu kojima i anonimna anketa na uzorku
od 140 ispitanika/ca koji su napustili BiH ili tek planiraju svoj odlazak. Kako bi otkrili stvarne
razloge odlaska mladih ljudi iz BiH, odrzane su i fokus grupe sa 10 dobrovoljnih ispitanika/
ca iz iste kategorije. Osim prakti¢nih primjera koji nude vlastita Zivotna iskustva i pri¢e
ispitanika/ca, koristena je i stru¢na literatura kojom je predstavljen teorijski okvir ovog
problema.



UVOD

Emigracija kao proces je u historiji ¢Covje¢anstva postojala oduvijek, a ljudi su se selili iz raznih
razloga - zbog ratova, potrage za poslom, za sigurno$¢u, za boljim uslovima zivota. Medutim, kao
najcesci razlog dobrovoljne emigracije danas se navode ekonomski razlozi. Psiholozi kazu da su ljudi
koji emigriraju obi¢no mladi i sredovjec¢ni ljudi koji teZze boljem zaposlenju i Zivotnom standardu,
sigurnosti i vjeri u buduénost. Kroz ovaj proces su uglavnom na dobitku zemlje primatelji koje na
ovaj nacin dobijaju stru¢njake specijaliste i/ili jeftinu radnu snagu.

Jedan od osnovnih problema sa kojima se Bosna i Hercegovina (BiH) danas suocava jeste upravo
emigracija - odlazak velikog broja, naroc¢ito mladih ljudi iz zemlje. Nakon velikih migracijskih
promjena izazvanih ratom u BiH 1992 - 1995, te povremenih post-ratnih perioda intenziviranog
odljeva mozgova iz BiH, broj iseljavanja iz BiH je tokom 2016. i 2017. godine veci nego prethodnih
godina. Prema dostupnim zvani¢nim podacima agencija za statistiku zemalja prijema i diplomatsko-
konzularnih predstavnistava Bosne i Hercegovine objedinjenih u Migracijskom profilu za BiH za
2016. godinu, procjena ukupnog broja osoba koje Zive u iseljenistvu, a koje vode porijeklo iz Bosne i
Hercegovine iznosi najmanje 2 miliona, $to ¢ini 56,64% u odnosu na 3.531.159 ukupnog stanovnistva
u Bosni i Hercegovini.' Prema procjenama Svjetske banke taj procenat je nesto maniji i iznosi 44,5%
$to pozicionira Bosnu i Hercegovinu na 16. mjesto u svijetu po stopi emigracije u odnosu na broj
stanovnika u zemlji (od ukupno 214 zemalja i teritorija obuhvacenih u,Migration and Remittances
Factbook 2016"). Vazno je napomenuti da se podaci Svjetske banke odnose samo na prvu generaciju
bosanskohercegovackih emigranata, te otuda i razlika u ukupnom broju i stopi emigracije u odnosu
na ukupan broj stanovnika u zemlji.2

Bosna i Hercegovina je danas suocena sa znatno vecom emigracijom stanovnistva u odnosu na
zemlje regije. Prema najnovijim podacima Svjetske banke?® Bosna i Hercegovina je sa stopom
emigracije od 44.5% znatno ispred Srbije (18%) i Hrvatske (20,9%), te ¢ak i ispred Albanije (43,6%) koja
je godinama bila vodeca zemlja u Evropi po stopi emigracije u odnosu na ukupan broj stanovnika u
zemlji. A ono $to je, uz ove brojeve posebno alarmantno jeste sto BiH napustaju kompletne porodice,
skoro 30% visokobrazovanih ljudi, od ¢ega je 11,1% ljekara, po ¢emu BiH zauzima vodeée mjesto u
Evropi i svijetu.*

Emigracija iz BiH je kontinuiran proces, a njeni glavni poslijeratni uzroci su ekonomske prirode.
U pogledu nezaposlenosti u BiH, najveci problem je $to je ona strukturne prirode - najvedi udio
predstavljaju osobe koje su nezaposlene vise od godinu dana i ¢ine 82% od ukupno nezaposlenih.
Prema starosti, nezaposlenost je najkarakteristi¢nija medu mladima (62,3%), a prema spolu,
nezaposlenost je vise zastupljena kod Zena (30,7%) nego kod muskaraca (25,8%).° Prema Migracijskom
profilu, vecina stanovnistva BiH je nezadovoljna zivotom u drzavi, a 50% stanovnistva bi napustilo BiH
i radili bi u inozemstvu, $to je ujedno i najveci postotak u usporedbi sa zemljama jugoisto¢ne Evrope.®
Kada je rije¢ o emigraciji iz Bosne i Hercegovine na godiSnjem nivou, vazno je ukazati na nedostatak
podataka koji se vode u BiH. Jedini podaci koji se mogu koristiti kao statistika emigracija po godinama

1 BosnaiHercegovina u brojevima 2016, Agencija za statistiku BiH, Sarajevo, 2016. Dostupno na http://www.bhas.ba/
tematskibilteni/TB BiH u_brojevima 2016 BS.pdf, pristupljeno 05.07.2017.

2 Migracijski profil Bosne i Hercegovine za 2016. godinu, Ministarstvo sigurnosti BiH, Sarajevo, april 2017., str. 63.
Dostupno na http://msb.gov.ba/PDF/MIGRACIJSKI PROFIL 2016 2HRV.pdf, pristupljeno 16.06.2017.

3 lbid, str. 64.

4 lbid, str. 64.
5 lbid, str. 64.
6 lbid, str. 64.

su podaci koje vodi Agencija za identifikacijska dokumenta, evidenciju i razmjenu podataka Bosne
i Hercegovine o broju osoba koje su se odjavile iz evidencije o prebivalistu i boravistu drzavljana
Bosne i Hercegovine radi iseljenja u druge drzave. Prema njihovim podacima, u 2016. godini, 4.034
osobe su odjavile boravak u Bosni i Hercegovini.” A prema podacima Federalnog zavoda za statistiku,
BiH je u periodu 2010-2016 napustilo 48.700 gradana, dok podaci nevladinih organizacija govore
da je samo u 2015. godini BiH napustilo 80.000 ljudi.? Bududi da u BiH ne postoji zakonska obaveza
odjave prebivalista, veliki broj onih koji napustaju BiH zbog zaposlenja, studiranja ili nekih drugih
razloga ne odjavljuju svoje prebivaliste, tako da su ovi podaci pokazatelji trenda iseljavanja iz Bosne
i Hercegovine iako ne predstavljaju sveukupne podatke o iseljavanju iz BiH.°

Sto se ti¢e zemalja odlaska, Njemacka, Austrija, Hrvatska i Srbija su ve¢ nekoliko godina najéesce
zemlje destinacije za emigrante iz Bosne i Hercegovine. U 2016. godini primjetan je trend povec¢anog
odlaska u Njemacku i Austriju u odnosu na prethodne godine, dok se broj osoba koje se iseljavaju u
Hrvatsku i Srbiju smanjuje. Takoder, stvarni broj zaposlenih drzavljana BiH u inostranstvu je puno vedi
obzirom da Agencija za rad i zaposljavanje BiH ne posjeduje podatke o osobama koje su pronasle
zaposlenje putem direktnih kontakata, agencija za regrutiranje i sli¢no.”

Ono sto je zabrinjavajuce jeste spremnost mladih ljudi na odlazak i njihova razoc¢aranost situacijom
u BiH. Za potrebe ovog istrazivanja, koje u fokusu ima odlazak mladih ljudi iz BiH, posmatrana je
kategorija osoba starosti od 18 do 35 godina, a spremnost za napustanje zemlje je jednako primijetna
u cijelom ovom starosnom rasponu. Takoder, u istrazivanje je ukljucen i jedan dio mladih osoba koje
su nedavno napustile BiH ili se na to aktivno pripremaju. Procjenjuje se da u BiH trenutno zivi 777.000
mladih ljudi (od ¢ega vise muskaraca nego zena), a od toga je, kako je ve¢ navedeno, preko 60%
nezaposleno. Od ovog broja, 13,4% nezaposlenih mladih ljudi su nezaposleni manje od 12 mjeseci,
dok je polovina nezaposleno preko dvije godine, a 1/5 preko pet godina.! Dalje, ono 5to je takoder
zabrinjavajuce jeste to $to na drzavnom nivou ne postoji niti jedna ustanova ili institucija koja se
bavi razlozima odlaska mladih ljudi iz BiH, a FBiH i Br¢ko Distrikt nemaju ni strateSke dokumente za
mlade. Po prvi put u FBiH, strategija za mlade je u procesu izrade, i to za period 2016-2020"2 (iako jos
uvijek u fazi nacrta), a Distrikt Br¢ko jos uvijek nema pravnu regulativu kojom bi se tretirala pitanja
mladih.” lako na nivou BiH postoji Komisija za koordinaciju pitanja mladih, ¢ija je jedna od osnovnih
nadleznosti borba protiv nezaposlenosti kao osnovnog problema mladih u BiH, do sada po pitanju
sprijecavanja odlaska mladih iz BiH zbog nezaposlenosti, barem po vijestima na zvani¢noj web
stranici, nije bila aktivna.” U nastavku ove studije detaljnije ¢e biti analizirano u kolikoj mjeri mladi
zaista odlaze i Zele otici iz BiH i $ta su njihovi glavni razlozi za to.

7 Ibid, str. 64.
8 Dostupno na: http://balkans.aljazeera.net/vijesti/mladi-masovno-napustaju-bih, pristupljeno 13.07.2017

9 Migracijski profil Bosne i Hercegovine za 2016. godinu, Ministarstvo sigurnosti BiH, Sarajevo, april 2017., str. 65.
Dostupno na http://msb.gov.ba/PDF/MIGRACIJSKI PROFIL 2016 2HRV.pdf, pristupljeno 16.06.2017.

10  Migracijski profil Bosne i Hercegovine za 2016. godinu, Ministarstvo sigurnosti BiH, Sarajevo, april 2017., str. 65.
Dostupno na http://msb.gov.ba/PDF/MIGRACIJSKI PROFIL 2016 2HRV.pdf, pristupljeno 16.06.2017.

11 Komisija za koordinaciju pitanja mladih u BiH, dostupno na: http://www.mladi.gov.ba/index.php?option=com
content&task=view&id=46&Itemid=34, pristupljeno 25.06.2017.

12 Dostupno na: https://www.fmks.gov.ba/saopcenja-za-javnost/531-federalna-strategija-prema-mladima-uskoro-pred-
vladom-fbih, pristupljeno 11.06.2017.

13 Dostupno na: http://skupstinabd.ba/ba/271-7-redovna-sjednica.html, pristupljeno 13.07.2017.
14 Dostupno na: http://mladi.gov.ba/index.php?lang=bh, pristupljeno 25.06.2017.

U KOJOJ MJERI MLADI ODLAZE 1/
BIH?

Nakon predstavljenih dostupnih statistickih podataka o problemu povecanja emigracije koja se
najvise ocituje iseljavanjem mladih iz BiH, nuzno je, a u cilju razumijevanja potrebe za zaustavljanjem
ovog trenda, predstaviti i naucni aspekt koji govori o vaznosti i povezanosti pojedinca/ke sa drzavom.
Nastojeci se fokusirati isklju¢ivo na pomenute probleme, slijedi kratki osvrt na neke od bitnih
utemeljitelja koji su se bavili izu¢avanjem odnosa drzave i pojedinca/ke (kao $to su Aristotel, Platon,
Sokrat i drugi), bez dubljeg ulaska u njihove analize, diskusije, zaklju¢ke i tvrdnje. Podsjeéanja radi, ali i
poredenja sa danasnjom situacijom odnosa drzave prema pojedincu/ki (naro¢ito mladima) i obratno,
bitno je napomenuti Aristotelova promisljanja: ,Niko ne moze osporiti da je briga o vaspitanju
omladine prije svega duznost zakonodavca. U drzavama gdje to nije slucaj drzavno uredenje trpi
veliku Stetu." Aristotel je u vise navrata tvrdio da je obaveza drzave briga o pojedincu/ki, navodedi
da svaki pojedinac/ka nije samo svoj gospodar jer svi oni pripadaju drzavi i svaki pojedinac/ka je dio
drzave. Poredeci sa danasnjom situacijom, a narocito sa koli¢inom ljudi koji odlaze iz BiH, drzava ne
pokazuje veliku brigu za pojedince/ke. Cak se koriste uvezani sistemi zavisnog novinarstva gdje se
odredene informacije nastoje cenzurisati ili u najboljem slucaju medijski nedovoljno eksponirati i
neistraziti kako ne bi bile dostupne i vidljive Siroj javnosti. Za potrebe ovog istrazivanja bilo je vrlo
teSko dodi do dostupnih informacija i statistickih podataka o tacnom broju odlaska mladih iz BiH,
pri ¢emu mediji vrlo Cesto izvjeStavaju i govore o ovoj temi, ali decidnih podataka nema. John Street
ovaj proces naziva pakiranje, navodedi da stranke i politi¢ari preko ljudi kao $to su spin doctori sve
vise upravljaju i kontroliraju javnu sliku politike. To rezultira smanjenjem kvalitete politi¢ckog diskursa,
njegovim zaglupljivanjem. Politi¢ki se argumenti trivijaliziraju, pojavnost je vaznija od stvarnosti,
osobnost od politika, povrsno od dubokog. Krivnja za takvo stanje stvari obi¢no je usmjerena prema
politicarima i njihovim stru¢nim pratnjama, te prema pokornim medijima koji su urotnici u nagrizanju
demokracije.’®

S druge strane, i Aristotel i Platon su saglasni da drzava ima najkrupniji zadatak i najvaznije sredstvo
za odrZavanje cijelog drzavnog poretka, a to je vaspitanje gradana. Vaspitanjem gradani stjecu ne
samo politicku sposobnost za u¢estvovanjem u drzavnoj upravi nego i spremnost da se pokoravaju
vlastima."” Zakljucujuci da su vaspitani, pokorni politi¢ari dio drzavne uprave postavlja se pitanje u
kojem dijelu je nastupio procjep nevaspitanja ili nebrige i nemara o ostalom dijelu gradanstva? Mediji
u posljednje vrijeme senzacionalisticki navode kako BiH pogada takozvana bijela kuga, navodeci kako
je samo u prosloj godini, prema podacima Unije za odrzivi povratak BiH, zemlju napustilo 68.000
stanovnika. Mladi uce strane jezike, kako bi nakon zavrsenog skolovanija, svoj zivot zapoceli negdje
drugo,'® dok predstavnici drzavne uprave ne mare za ovim podacima. U svakom slucaju je neupitan
uticaj oblikovanja javnog mnijenja putem masovnih medija u svemu, pa i u ovoj problematici, a Mayer
navodi da posredovanje politike kroz masovne medije mora, kako bi bilo primjereno demokratskoj
politici, na svoj nacin ocitovati ono sto je karakteristi¢no za svaki pojedinacni slu¢aj o kojem se
izvjestava.

15 Poli¢, M., (1993) K filozofiji odgoja, Institut za pedagogijska istrazivanja i Filozofski fakultet Sveucilista u Zagrebu,
Zagreb, str. 55.

16  Street, J., (2003) Masovni mediji, politika i demokracija, Fakultet politickih znanosti Sveucilista u Zagrebu, Zagreb, str. 157.
17 Poli¢, M., (1993) K filozofiji odgoja, Institut za pedagogijska istrazivanja i Filozofski fakultet Sveucilista u Zagrebu,
Zagreb, str. 57.

18  Bijela kuga u BiH: Gdje nema perspektive, nema ni ljudi, Dostupno na: https://www.slobodnaevropa.org/a/bijela-
kuga-u-bih-gdje-nema-perspektive-nema-ni-ljudi/27214364.html, pristupljeno 19.07.2017.

Medutim, ne teoretisuci dalje o ovoj problematici, nastavak ove studije ¢e se bazirati na rezultate
samog istrazivanja. U cilju pripreme studije koja bi $to detaljnije istraZila razloge i spremnost mladih
ljudi u BiH na odlazak iz zemlje, sprovedena je anonimna anketa na uzorku od 140 mladih osoba
starosne dobi od 18-35 godina (Sirom BiH), koje Zele oti¢i, ve¢ su u procesu odlaska ili su u bliskoj
proslosti (u protekloj godini ili dvije) vec otisli iz BiH. Anketa se sastojala od 11 pitanja koja se ti¢u
razloga odlaska mladih ljudi iz BiH, Zeljene destinacije, problema zaposlenja u BiH, ali i (ne)postojanja
angazmana mladih ljudi na pokusavanju poboljsanja situacije u BiH.

Analiza rezultata ove ankete ukazuje na to da je navedi broj mladih ljudi koji su zainteresirani za
odlazak iz BiH u dobi od 21 godine - njih 24% se izjasnilo da zele napustiti drzavu, dok je najmaniji
broj u dobi od 34 godine - njih samo 1%. Iz ovoga bi se moglo zakljuciti da su mladi ljudi do 25
godina starosti spremniji za odlazak iz BiH, ¢emu u prilog idu i podaci iz Ankete o radnoj snazi u BiH,
po kojima je stopa nezaposlenosti u 2017. godini (podaci objavljeni 11.07.2017. godine) najvisa
medu mladim osobama starosti 15 do 24 godine i iznosi 45,8% (43,1% za muskarce i 51,4% za zene),
od ukupne stope nezaposlenosti u ovom periodu koja iznosi 20,5% (18,9% za muskarce i 23,1%
za zene)." U sprovedenoj anketi je ucestvovalo vise Zena (60%), nego muskaraca (40%). Prema
podacima dobijenim iz ankete, nezaposlenost je veca kod zena, 5to se, opet, poklapa sa podacima iz
Migracijskog profila za BiH?, po kojem je, kako je vec ranije navedeno, nezaposlenost vise zastupljena
kod Zena (30,7%) nego kod muskaraca. Sto se ti¢e stru¢ne spreme ispitanika/ca koji/e su u¢estvovali/e
u odgovorima na anketna pitanja, moze se zakljuciti da najveci broj mladih osoba Zeli napustiti BiH
po zavrsetku srednje skole (njih 45 %).

Medijski sadrzaji o sveukupnoj situaciji i nestabilnosti u BiH, ukljucujudi sve sfere - drustvene,
ekonomske, zdravstvene, politicke, kulturne i ostale, na poseban nacin se odrazavaju na mlade
ljude. To znacajno dolazi do izraZaja u odgovorima mladih ljudi na pitanja koja se odnose na razloge
napustanja BiH i pokretanje procedure za odlazak iz BiH. Na osnovu sprovedene ankete, moze se
zakljuciti da je manji broj mladih ljudi zaista pokrenuo proceduru odlaska iz BiH, dok veci dio njih Zeli
otici, ali se jos uvijek informise na razne nacine o konkretnom odlasku, koriste¢i posljednje pokusaje,
ali i nacine ostanka ili Zivotnog ostvarenja u BiH. Ovo potvrduju rezultati odgovora na pitanje o
razlozima napustanja BiH. Ovi podaci jasno upucuju da je problem nezaposlenosti glavni razlog zbog
kojeg mladi odlaze iz BiH, ali da i kompletno socio-ekonomsko okruzenje, zdravstvo, nestabilnost
drzave i drugi problemi o kojima i mediji svakodnevno izvjesStavaju, predstavljaju jedan od razloga
zbog kojeg mladi odlaze. Mnogi od njih (34%) su shvatili da obrazovanje u BiH ne garantuje sigurno
zaposlenje, niti ekonomsku stabilnost pa iz tog razloga svoje skolovanje planiraju nastaviti u drugim,
razvijenijim drzavama.

19  Anketa o radnoj snazi, Demografija i socijalne statistike, Agencija za statistiku BiH, Sarajevo, juli 2017. Dostupno na:
http://www.bhas.ba/ankete/ARS_2017G12 001_01_bos.pdf, pristupljeno (13.07.2017)

20  Migracijski profil Bosne i Hercegovine za 2016. godinu, Ministarstvo sigurnosti BiH, Sarajevo, april 2017., str. 63.
Dostupno na http://msb.gov.ba/PDF/MIGRACLJSKI PROFIL 2016 2HRV.pdf, pristupljeno 16.06.2017.

Grafikon 1: Razlozi zbog kojih biste napustili BiH?

@ Nastavak skolovanja

Nakon predstavljenih rezultata ankete o pitanju razloga za napustanje BiH, nemoguce je ne osvrnuti
se na uticaj medijskog sadrzaja, posebno isti¢udi sadrzaj digitalnih medija koji je atraktivniji za mlade
ljude jer je dostupan svakodnevno i bezgrani¢no, nudedi filtere za pretrazivanja ta¢no odredenih
tema koje ih interesiraju, ali i plasirajuci medijski sadrzaj koji je trenutno aktuelan. Kako navodi Hrnji¢
Kuduzovi¢:,Oni im omogucavaju brz, jednostavan, frekventan i besplatan pristup informacijama,
selekciju informacija i njihovih dijelova koji ih najvise zanimaju, izbjegavanje nezeljenih sadrzaja,
prilagodavanje duzine informacija svojim potrebama zahvaljujuci hipertekstualnosti sadrzaja, kao i
recepciju informacija u vremenu i okruzenju koje im najvise odgovara.”?' Uticaj digitalnih medija je
jasno vidljiv i u grafikonu koji slijedi:

Grafikon 2:Da li ste pokrenuli proceduru za odlazak iz BiH?

@ Kontaktirao/la sam ambasadu zemlje
u koju bih Zelio/la ofici

@ Informirao/la sam se o nacinu odlaska
putem interneta, razgovora sa
prijateljima i sl.

@ Aplicirao/la sam za posaoili za
nhastavak skolovanja

Kao sto je moguce primijetiti iz prethodnog grafikona, oko 6% ispitanika/ca su kontaktirali ambasadu
zemlje u koju Zele i¢i, dok su se ostali/e ispitanici/e najvise informirali putem digitalnih medija,
razgovora sa prijateljima i drugim slicnim nacinima informiranja. Kao $to navodi Hrnji¢ Kuduzovic:
+Narocito se mladima svida sto informacije mogu dobijati ne samo od sluzbenih, autoritativnih

21 Hrnji¢ Kuduzovi¢, Z., (2016) Informisanje internetske generacije, Tesanj, str. 45.



izvora s kojima se tesko mogu identifikovati nego i iz Sirokog spektra razlicitih, pa i neformalnih
izvora uklju¢ujuci drustvene medije i mreze”?2 Samim tim ne iznenaduje podatak da su mladi ljudi
vise posegli za informiranjem o nacinu odlaska putem interneta ili razgovora sa prijateljima nego
koristenjem drugih nacina informiranja, jer kako navodi Hrnji¢ Kuduzovi¢, u digitalnom okruzenju se
informacije oblikuju i cirkulisu izmedu korisnika na decentralizovan nacin kojim se smanjuje uloga
posrednika, odnosno medija, a raste uloga utjecajnih vrinjaka i lidera misljenja. U ovom procesu
korisnici mogu dobiti mnostvo informacija iz razlicitih izvora uklju¢ujuci stru¢njake, sluzbene izvore
i vrSnjake iz razlicitih perspektiva ¢ime se moze povecati ili smanijiti povjerenje u poruku.?

Oko 80% ispitanika/ca je navelo da nisu zaposleni u BiH, dok je svega 20% njih zaposleno, ali i dalje
planiraju da napuste BiH. Za 80% nezaposlenih ispitanika/ca period trazenja posla predstavlja prilicno
trnovit put koji dugo traje.

Grafikon 3: Koliko dugo traZite posao u BiH?

@ Do 6 mjeseci

@ Od 6 mjeseci - 1 godine
@ Od 1 -2 godine

@® Duze

Grafikon 4: Koliko dugo traZite posao u inozemstvu?

@ Nisam do sada trazio/la
@ Do 6 mjeseci

@ Od 6 mjeseci - 1 godine
@® Od 1-2godine

@ Duze

22 Ibid, str. 50.
23 Ibid



Analizirajudi i komparirajuci prethodna dva grafikona moze se zakljuciti da je situacija u BiH prilicno
alarmantna kada je u pitanju nezaposlenost mladih ljudi. Informacija o velikom broju odlazaka
mladih ljudi iz BiH nije iznenaduju¢a nakon prikazanih statisti¢kih podataka. Cak 71% ispitanika/ca
je potvrdilo da ¢e u inozemstvu raditi u svojoj stru¢noj spremi, dok svega njih 7% nece, a ostali jos
uvijek nemaju tu informaciju.

Najaktuelnije zemlje u koje mladi odlaze su Njemacka, Austrija i Svedska, zatim Ce3ka, Svicarska,
Kanadai druge.

Grafikon 5: U koju zemlju planirate da idete?

@ Austrija
@® Njemacka
() Slovenija
@ Norveska
@ Svedska
@® Amerika
® Kanada

® ltalija

Prilikom pripreme i sprovodenja ove ankete, kao znacajan segment cjelokupnog problema odlaska
mladih postavilo se pitanje njihovog potencijalnog prethodnog angazmana, bilo volonterskog,
politi¢ckog i sli¢no, na pokusajima poboljsanja situacije u BiH, ali i kao nacina pronalaska posla. Od
140 ispitanika/ca, neSto manje od 50% se izjasnilo da su ucestvovali u volonterskim i aktivistickim
angazmanima, dok su se neki/e od njih aktivno ukljucili i u politicke stranke - njih 8%. Medutim, njihov
angaZman nije ostavio znacajniji uticaj s obzirom da i nakon toga Zele napustiti BiH. Istovremeno, po
rezultatima ankete postoji veliki broj mladih (oko 42%) koji nisu prepoznali volontiranje, aktivizam
i politicki angazman kao kartu uspjeha za pronalazak posla, pa samim tim nisu ni pokazali interes
za tu vrstu angazmana.



Grafikon 6: Da li ste svojim angazmanom pokusali utjecati na poboljSanje situacije u BiH?

@ Nisam
@ Da, kroz volontiranje i aktivizam
@ Da, kroz politicki angaZzman

Grafikon 7:Da li ucestvujete u izbornom procesu u BiH?

@ Nisam se nikada registrovao/la

@ Registrovao/la sam se, ali ne glasam
@ Redovno glasam

@ Povremeno glasam

Zanimljivo je primijetiti da ¢ak oko 79% glasackog tijela odlazi iz BiH, dok neglasacke populacije
odlazi oko 3%, $to ukazuje na to da su ovi mladi ljudi prije zvani¢nog odlaska pokusali doprinijeti
poboljsanju sveukupne situacije u BiH, ali je na osnovu ovih podataka moguce zakljuciti da vlasti
nisu pokazale interes za ovom populacijom stanovnistva. Sljedeci grafikon odrazava stav anketiranih
gradana/ki, a istovremeno i nemar politi¢kih voda o tome.

Grafikon 8: Ukoliko ne glasate redovno, navedite koji su to razlozi:

@ Nemam za koga glasati
@ Ne zanimaju me izbori
Nista ne mogu promijeniti glasanjem

Opsta razocaranost mladih ljudi dolazi do izraZaja u ponudenim odgovorima iz prethodnog grafikona,
tako da njih oko 46% nema za koga glasati, navodedi da je to razlog zbog kojeg ne glasaju, dok jos
vecu zabrinutost predstavlja populacija koja smatra da svojim glasanjem nece promijeniti situaciju u
BiH, a njih je neSto neznatno manje (40%) od prethodne kategorije neglasaca. Vrlo je mali broj onih
koji su se izjasnili da ih izbori ne zanimaju (oko 14%), $to dovodi do zaklju¢ka da bi skupina neglasaca
(njih ukupno 21% od ukupnog broja ispitanika) bila znatno manja da ne vlada opste razocarenje
politickom elitom i njihovim na¢inom rukovodenja i percipiranja problema u BiH.

Vracajudi se na jednu od pocetnih teza ove studije kako je vazna veza i odnos izmedu drzave i
pojedinca/ke, vazno je spomenuti i Hassnera koji je naveo da:,Pojedinac stjece svoju istinsku zbiljnost
jedino u drzavi i po njoj, jer jedino u njoj i po njoj dolazi do opcenitosti. Jedino drzava moze djelovati
univerzalno uvodenjem zakona. Moralnost, koja tezi univerzalnosti, moze se aktualizirati jedino time
$to ce se utjeloviti u institucijama i obicajima. Obicaji ili obic¢ajnost (Sittlichkeit) jesu ‘Zivot drzave u
pojedincima’ Pojedinac nalazi svoju prvobitnu spontanu sebi¢nost u odanosti drzavi; djelatnost
oblikovanja drzave daje mu znanje i naobrazbu.* Predstavljajudi analizu rezultata istraZivanja, ova
studija je pokusala dati i kratki poticaj na razmisljanje o vaznosti svakog pojedinca/ke za ovu drzavu
ali i o vaznosti drzave za svakog pojedinca/ku, predstavljajudi razli¢ita misljenja mnogih teoreticara,
njihove stavove i promisljanja kroz razli¢ite vremenske periode u kojima su Zivjeli, ali i razlicita
politi¢cka okruzenja koja su postojala. A svi oni se slazu u ideji da je svaki pojedinac/ka vazan/na za
stabilnost drzave.

24 Hassner, P, (2006) ‘Georg W.F. Hegel' u Strauss, Leo i Cropsey, Joseph Savremena politi¢ka filozofija, Zagreb: Golden
marketing, str. 515.

/ASTO MLADI ODLAZE IZ BIH?

U cilju sto detaljnije i autenticnije analize utvrdivanja razloga odlaska mladih iz BiH, osim sprovodenja
anonimne ankete, odrzane su fokus grupe sa dobrovoljcima i dobrovoljkama koji su Zeljeli razgovarati
o svojim razlozima napustanja BiH. Ovi mladi ljudi su o mnogim pitanjima i problemima saglasni jedni
s drugima, jer kako kazu njihov problem je isti, a to je nezaposlenost u BiH, a njihova iskustva, put i
nacin odlaska iz BiH zasnivaju se na nijansiranim razli¢itostima. U nastavku teksta neki od odgovora
su doslovno citirani, a neki koji su esejski sadrzajniji predstavljeni su narativno u obliku osnovnih
zaklju¢nih misljenja, preporuka i stavova.

Kada ste napustili BiH? Ili ako planirate, kada cete napustiti BiH? U koju ste zemlju otisli / idete?
- Diplomirani socijalni radnik (30) odgovara da je otisao u Svicarsku krajem 2016. godine.
- Studentica hemije (28) navodi da planira i¢i u Njemacku u narednih godinu do dvije.

- Medicinska sestra (34) isti¢e da ¢e u narednih mjesec dana otici u Njemacku.

- Diplomirana pravnica (32) isti¢e da jos$ uvijek nije napustila BiH, jer pokusava pronaci
posao, ali ukoliko njen poduhvat i dalje bude bezuspjesan, u narednoj godini dana
planira otiéi u Austriju.

- Student Fakulteta zdravstvenih studija (28) navodi da po zavrsetku Skolovanja odlazi
u Njemacku, jer je lakse pronadi posao u struci obzirom da sa zavréenom srednjom
medicinskom $kolom nije mogao pronadi posao.

- Hotelsko-turisticki tehnicar (27) navodi da u narednih godinu ili dvije najvjerovatnije
odlazi u Austriju ili Njemacku zbog nemogucnosti pronalaska boljeg posla u struci i
vece zarade novca.

- Magistrica studija upravljanja drzavom i nevladinim organizacijama, Bachelor bosanskog,
hrvatskog i srpskog jezika - lektorski smjer i diplomirana novinarka (32) navodi da je BiH
napustila prije dvije godine. Najprije je boravila/radila u SAD-u godinu dana, a potom
je preselila u Njemacku.

Na pitanje koji su razlozi napustanja BiH svi ispitanici/e su odgovorili/e da je nezaposlenost osnovni
razlog njihovog odlaska iz BiH ili neadekvatno zaposlenje koje nije u struci i ne podrazumijeva
dovoljan izvor prihoda za osnovne egzistencijalne zivotne potrebe, kao i nefunkcionalan drzavni
sistem, vladavina korupcije i nepotizma, dok je jedna od ispitanica dodala:,Nemoguénost pronalaska
posla u struci; i uz zaposlenje ne mogu samostalno Zivjeti i izdrzavati djecu; opcenito losa situacija u zemlji
(ekonomska, politicka, socijalna...).”

Osim navedenog, ispitanici i ispitanice su istakli da su posao trazili u BiH po 4, 5, pa ¢aki 15 godina
prvenstveno u struci, alii mimo nje. Neki od ispitanika/ca navode kako imaju posao, ali smatraju da
u inostranstvu mogu zaraditi mnogo vise novca i Zivjeti znatno lagodnijim Zivotom u odnosu na
trenutno stanje. Ispitanici/e koji/e su iz sfere medicinskih nauka tvrde da su njihove kolege i poznanici
prili¢no brzo nasli posao u inostranstvu jer je medicinska struka trazena, ali se i cijeni za razliku od
BiH. Jedna od ispitanica navodi da:,Mogla bih reci da je proces traZzenja zaposlenja poceo pri zavrsetku
prvog studija - 2010. godine konkretnije. Uspijevala bih dobiti poslove na pola radnog vremena, bez
prijave ilina minimalnu prijavu, na neto placu od oko 500-800 KM. Dakle, aktivno sam traZila adekvatno
zaposlenje vise od pet godina.”



Vecina ispitanika i ispitanica su naveli kako su za kratak period (1-3 mjeseca) pronasli posao u drugim
zemljama. Cak neki navode da su ve¢ imali nekoliko ponuda, konkretno u Njemackoj, preko EU web
stranica za zaposljavanje, isti¢uci da bi u svakom momentu mogli naci posao slican sadasnjem,
samo sa boljim radnim uslovima, medutim jos uvijek pokusavaju ostvariti bolje uvjete u BiH i svojim
angazmanom doprinijeti boljoj generalnoj situaciji, ali i poloZaju mladih u ovoj zemlji. Rijetki su se
izjasnili da ¢e u inostranstvu raditi poslove koji nisu u njihovoj struci, dok ¢e vecina raditi poslove u
struci za koje ¢e biti adekvatno placeni. Jedna od ispitanica istice: ,Za dobivanje posla u inzemstvu
trebalo mi je manje od mjesec dana, koliko je trajao proces apliciranja, intervjuiranja i dobivanja vize/
radne dozvole. Dobila sam posao u struci, imam punu prijavu, plaene socijalne doprinose: mirovinsko
i medicinsko osiguranje.”

O problemima pokusaja dobijanja vize i potrebnih dokumenata za odlazak iz BiH, iskustva su razlicita.
U nastavku odgovori na pitanje:

Da li ste naisli na probleme prilikom pokusaja dobijanja radne vize i dokumenata potrebnih za
odlazak iz BiH? Ukoliko da, na probleme koje vrste?

- Socijalni radnik (30):,,Nisam imao problema jer sam se ozenio, a moja supruga je vec
Zivjela Svicarskoj, tako da po automatizmu sklapanjem braka i moje boraviste je pozitivho
rijeSeno Sto se papirologije tice.”

- Medicinska sestra (34):,Imala sam problem sa dobijanjem vize. Prvobitno mi je odbijen
zahtjev za vizu jer nisam imala u Njemackoj polozen drzavni/strucni ispit, ali je bolnica
sa kojom sam potpisala ugovor o radu je urgirala, te bih ovih dana trebala dobiti vizu.”

- Magistrica upravljanja drzavom i nevladinim organizacijama, Bachelor bosanskog,
hrvatskog i srpskog jezika - lektorski smjer i diplomirana novinarka (32):,Nisam. Na srecu,
imam drzavljanstvo zemlje ¢lanice EU pa je proces apliciranja bio vrlo jednostavan i brz.

Vecina ispitanika/ca je istakla da su svojim angazmanom pokusali doprinijeti poboljsanju situacije
u BiH, putem redovnog glasanja, dok su neki/e od njih naveli da su uéestvovali u volonterskim
poslovima ili aktivisti¢ki djelovali u nevladinim organizacijama. Jedna od ispitanica navodi:,Da.
Vise od deset godina volontirala sam u razli¢itim nevladinim organizacijama (Sprofondo, Kruh Sv. Ante,
Infohause, NARKO-NE itd.) te sudjelovala u projektima koji su mijenjali stanje na lokalnoj razini. Nikada
nisam bila ¢lanica politicke stranke, ali nisam bila apoliti¢na. Na izbore sam izlazila redovito od svoje 21.
godine. Prije tog razdoblja, od punoljetstva do 21. godine - povremeno.”

Medutim, sve navedeno nije bilo dovoljno da ove mlade ljude zadrzi u BiH, pa ¢ak ni njihova
raznolikost obrazovnog profila, dobne razlic¢itosti, ali i iskustva u traZzenju posla, aktivizmu, te
volontiranju u politi¢ckim strankama ili nevladinim organizacijama. Kako u nekoliko navrata isticu,
BiH je podobno tlo za uspjesne, a uspjesdni su oni koji su u bliskoj rodbinskoj ili privatnoj vezi sa
visokopozicioniranim predstavnicima vlasti i oni/e imaju adekvatne poslove, dok obi¢ni gradani i
gradanke koji/e ulazu u svoje obrazovanje Zele¢i nakon toga raditi posao za koji su se obrazovali
tesko, odnosno skoro nikako, pronalaze posao. Cak neki/e ispitanici/e navode da BiH postaje trziste
jeftine radne snage, jer u privatnom, pa ¢ak i nevladinom sektoru ¢esto obrazovani mladi ljudi rade
za prilicno male nov¢ane naknade, jer je ponuda nezaposlenih ljudi nesrazmjerno velika u odnosu
na zaposlene i na taj nacin poslodavci mogu da biraju jeftinu radnu snagu.

/AKLJUCCI | PREPORUKE

Masovni odlazak mladih ljudi je trend u konstantnom porastu posljednjih godina u Bosni i
Hercegovini. lako je ovaj trend primijetan i sveprisutan u svakodnevnom Zzivotu, za bolje i dublje
razumijevanje razloga odlaska mladih ljudi iz BiH, i u svrhu pripreme ove analize, anketirano je
140 mladih osoba, starosne dobi od 18 do 35 godina koji razmisljaju o napustanju BiH. Takoder,
organizirane su fokus grupe sa 10-ak osoba koje su u proteklom periodu napustile BiH ili se spremaju
otici. lako se iz njihovih odgovora moze primijetiti duboko nezadovoljstvo sa drustveno-politickom
situacijom u kojoj se BiH danas nalazi, kao najces¢i razlog odlaska iz zemlje se u svim ovim slucajevima
navodi nezaposlenost, odnosno potraga za boljim poslom ili poslom u struci.

Iz rezultata ankete i fokus grupe vidljivo je da ovi mladi ljudi ne odlaze ili nisu spremni na odlazak
Jtek tako”, a da prethodno nisu vise godina uloZili u pokusaj pronalazenja zaposlenja, i to ne nuzno
u struci, u Bosni i Hercegovini. Dalje, preko 50% njih su volontirali, bavili se aktivizmom i politikom.
A veliki broj njih je redovno glasao na izborima - ¢ak oko 79% ispitanika i ispitanica. Dakle, njihovim
odlaskom BiH gubi obrazovan, politicki osvijeSten mladi kadar, a da donosioci odluka ne rade nista
da ih pokusaju zadrzati. U Bosni i Hercegovini trenutno ne postoji nijedna institucija koja radi na
donosenju strategije da se zaustavi odlazak mladih ljudi iz BiH, uz izuzetak nekoliko poslanika na
nivou BiH i FBiH koji se u svom radu zalazu za ovo pitanje. Jedan od velikih nedostataka u BiH, a
istovremeno i jedan od glavnih razloga nezaposlenosti je neuskladenost obrazovnog sistema sa
trzistem rada. Kao posljedica ovoga, u BiH se obrazuje radna snaga koja ne moze pronadi svoje mjesto
na trzistu rada.,,Stihijsko upravljanje politikom visokog obrazovanja proizvelo je mnogo problema, a
svakako najvedi je veliki broj nezaposlenih osoba, koje posjeduju visoku stru¢nu spremu. Do takvog
stanja doslo je ponajvise zbog nepostojanja jedne sveobuhvatne razvojne strategije, koja bi jasno
definisala potrebe drustva i privrede za odredenim zanimanjima. Tom strategijom bilo bi predvideno
da se,planski” $koluju ljudi koji ¢e zadovoljavati potrebe privrede za deficitarnim i prijeko potrebnim
zanimanjima i kojom se ne bi vise dozvolilo da se ljudi skoluju kako bi bili dio statistika zavoda za
zaposljavanje!”?> Kako bi se dugorocno rijesilo ovo pitanje, potrebno je mnogo rada i zalaganja, ali
ono $to je moguce uraditi u neposrednoj buduénosti jeste pokusati podici svijest o vaznosti ovih
problema i uticati na donosioce odluka kako bi ubrzali reformu obrazovnog sistema u BiH i dono3enje
strategije za zaustavljanje ovako masovnog odlaska mladih ljudi iz BiH i fenomena odljeva mozgova.
Takoder, u smislu sveukupnog poboljsanja situacije u BiH, a koja bi se odrazila i na smanjenje odlazaka
mladih, potrebno je podici nivo nezavisnosti i objektivnosti medija koji trenutno u velikoj mjeri
doprinose oblikovanju misljenja javnog mnijenja, a time mogu i doprinijeti informiranosti mladih
ljudi i moguénosti koje im se nude odlaskom iz ili ostankom u BiH.

S tim u skladu, preporuke proizasle iz ove studije su sljedece:

- Podidi svijest o vaznosti sprovodenja reforme obrazovanja i lobiranja za uskladivanje
obrazovnog sistema sa trzistem rada, kako bi se ispunili zahtjevi kako na strani ponude,
tako i na strani i potraznje.

- Podi¢i svijest o vaznosti angazmana neke od nadleznih institucija ili komisija (po
mogucénosti na drzavnom nivou) koja bi donijela hitnu strategiju o zaustavljanju/
smanjenju broja mladih ljudi koji napustaju BiH.

25  Dostupno na: http://balkans.aljazeera.net/vijesti/studiranje-bez-dosluha-s-privredom, pristupljeno 17.07.2017.



http://balkans.aljazeera.net/vijesti/studiranje-bez-dosluha-s-privredom

- Promovirati vaznost nezavisnosti medija kao iznimno vaznog alata u kreiranju javnog
mnijenja i uticaja narocito na mlade ljude prilikom formiranja njihovih midljenja i stavova.

lako, na osnovu rezultata ovog istrazivanja, mladi ljudi napustaju BiH prvenstveno zbog ekonomskih
razloga, odnosno zbog potrage za poslom, nemoguce je ovaj segment odvojiti od trenutne politicke
situacije u BiH, svojevrsne blokade u kojoj se ova zemlja nalazi, kao i ¢injenice da donosioci odluka ne
¢ine nista kako bi situaciju poboljsali nego je, naprotiv, pogorsavaju, koristedi jos dodatno pojedine
medije kao taoce za kreiranje vlastitih ideja i nerealnih pokazatelja izmisljene stvarnosti. Sve dok oni
budu imali ovako nemaran odnos prema mladima i broj¢anim pokazateljima o njihovom napustanju
BiH, ovaj se trend nec¢e moci zaustaviti, a dugoro¢no ¢e, dodatno, doprinijeti nemoguénosti napretka
i poboljsanja situacije u BiH, u svim segmentima. Jer, ako je budu¢nost je na mladima, onda za BiH
bez mladih nema ni buduénosti.

Centar za izborne studije
(CIS) je nevladina organizacija
osnovana sa ciljem da
analizira izborne procese u
Bosni i Hercegovini u svim
njihovim fazama i time ih,
kroz istrazivacke i zagovaracke
aktivnosti, priblizi gradanima
i gradankama BiH, doprinese
poboljSanju kvalitete i
transparentnosti izbornog
procesa u nasoj zemlji,
kao i povecanju izlaznosti
gradana na izbore. Osnovan
je od strane grupe aktivista,
analiticara i eksperata, sa
godinama znacajnog iskustva
u oblastima politickih
analiza, GOTV kampanja,
kao i projekata medijskog
monitoringa predizbornih
kampanja.

